
Конуни мазкур асосњои ташкилию њуќуќии фаъолияти матбуоти даврї ва дигар воситањои ахбори омма ва кафолати давлатии озодии онњоро муќаррар карда, муносибатњои вобаста ба онњоро танзим менамояд.

БОБИ 1.
МУЌАРРАРОТИ УМУМЇ
 
Моддаи 1. Мафњумњои асосї
Дар Ќонуни мазкур мафњумњои асосии зерин истифода мешаванд:
- агентињои иттилоотї – шахсони њуќуќии тибќи тартиби муќаррарнамудаи ќонунгузории Љумњурии Тољикистон баќайдгирифташудае, ки барои  љамъоварї, коркард, тањия ва интишори иттилоот фаъолият менамоянд;
- аќида –  бањодињї, баёни нуќтаи назар, шарњ, инчунин изњори андеша оид ба муносибат ба зуњурот, раванд ва ё шахсият аст, ки  дар онњо хулосаи тасдиќшаванда ё радшавандаи далелњо вуљуд надорад;
- ахбори оммавї (иттилооти оммавї) – хабарњо ва маводи чопї, аз он љумла садоию симої ва дигар маълумот дар бораи шахс, ашё, далелњо, воќеањо, падидањо ва инчунин аќидањо аст, ки тавассути воситањои чопї, аудиої ва видеої барои доираи васеи истифодабарандагон пањн мегарданд;
- аккредитатсия  – номнавис шудани намояндагони воситањои ахбори омма дар маќомоти давлатї ё ташкилотњои дахлдор барои дастрасї ба иттилоот ва интишори он;
- воситањои ахбори омма -  матбуоти даврї, њамчунин агентињои иттилоотї, барномањои телевизиону радио, кинохроникањо, сабтњо ва барномањои аудио ва аудиовизуалї мебошанд, ки дар як сол на камтар аз як маротиба тавассути эфир ё кабел пањн мешаванд;
- журналист -  шахси воќеиест, ки ба љамъоварї, тањрир ва омода намудани ахбору мавод барои редаксияи воситањои ахбори омма машѓул буда, бо ин редаксия тавассути шартномаи (ќарордоди) мењнатї ё дигар муносибатњои шартномавї алоќаманд аст ва аз рўи ваколати ба ў додашуда фаъолият менамояд ва ё узви иттињодияњои касбии журналистон мебошад;
- матбаа – макони ба чоп расонидани воситањои ахбори оммаи чопї;
- матбуоти даврї - рўзномаву њафтаномањо, маљаллањо, солнома ва маљмўаву буллетенњое, ки номи доимї, раќами љорї дошта, дар ваќту замони муайян (на камтар аз як маротиба дар як сол) ба табъ мерасанд;
- муассис – шахси воќеї ва (ё) њуќуќие, ки воситаи ахбори оммаро таъсис дода, тартиби фаъолияти онро муайян менамояд;
- ношир– шахси воќеї ва (ё) њуќуќие, ки интишори нашрияи даврии чопиро амалї мегардонад, аз љумла љињатњои ташкилї, молиявию техникї, технологї ва дигар таъминоти интишори онро ба ўњда дорад;
- пањнкунандаи воситаи ахбори омма – шахси воќеї ва (ё) њуќуќие, ки дар асоси шартнома бо редаксияи воситаи ахбори омма мањсулоти онро пањн менамояд;
- раддия – талаби хаттии шахси воќеї ва њуќуќї дар хусуси рад намудани маълумоти нодурусти дар воситањои ахбори омма пањншуда, ки шаъну шараф ва эътибори кории ўро паст мезанад;
- редаксияи воситањои ахбори омма – шахсони воќеї ва њуќуќї ё ташкилотњои (зерсохторњои) онњо, ки нашри воситаи ахбори оммаро амалї мегардонанд;
- сармуњаррир (муњаррир) – шахсе, ки редаксияи воситаи ахбори оммаро роњбарї менамояд ва нисбат ба нашри он ќарори нињої ќабул мекунад;
- сензура – аз љониби маќомоти давлатї ё шахсони мансабдори онњо, дигар шахсони воќеї ва њуќуќї, новобаста аз шакли ташкилию њуќуќиашон, аз редаксияи воситаи ахбори омма талаб намудани мувофиќаи пешакии мавод ё маълумоти интишоршаванда; 
- љавоб – вокуниши хаттии шахсони воќеї ва њуќуќї нисбат ба чопи маълумоти нодурусти халалдоркунандаи њуќуќ ва манфиатњои ќонунан њифзшавандаашон дар воситањои ахбори омма.
Моддаи 2. Ќонунгузории Љумњурии Тољикистон дар бораи матбуоти даврї ва дигар воситањои ахбори омма 
Ќонунгузории Љумњурии Тољикистон дар бораи матбуоти даврї ва дигар воситањои ахбори омма ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки Тољикистон онњоро эътироф кардааст, иборат мебошад.
Моддаи 3. Озодии матбуоти даврї ва дигар воситањои ахбори омма
1. Матбуоти даврї ва дигар воситањои ахбори омма дар Тољикистон озоданд.
2. Њар шахс њуќуќи озодона љустуљў, дастрас ва пањн намудани ахбор, изњори аќида ва дар шаклњои бо њамин Ќонун муќарраршуда пањн намудани онњоро дар матбуоти даврї ва дигар воситањои ахбори омма дорад.
3. Њама гуна поймол кардани озодии матбуоти даврї ва дигар  воситањои ахбори омма аз љониби шахс, шахсони мансабдори маќомоти давлатї, љамъиятї, аз љумла дахолат кардан ба фаъолияти касбии редаксияи воситаи ахбори омма, ѓайриќонунї боздоштан ва ё ќатъ намудани фаъолияти он тибќи ќонунгузорї боиси ба љавобгарї кашидан мегарданд.  
4. Сензура ва таъќиб барои танќид манъ аст.
5. Дар Љумњурии Тољикистон тибќи ќонунгузорї ба инњисори матбуоти даврї ва дигар воситањои ахбори омма роњ дода намешавад.  
Моддаи 4. Забони воситањои ахбори омма
Дар Љумњурии Тољикистон воситањои ахбори омма фаъолияти худро тибќи тартиби муќаррарнамудаи ќонунгузории Љумњурии Тољикистон бо забони давлатї ва бо забонњои дигар амалї менамоянд.
 Моддаи 5. Дастгирии давлатии воситањои ахбори омма
Давлат риояи њуќуќ ва манфиатњои ќонунии воситањои ахбори оммаро таъмин менамояд. Дастгирии давлатии воситањои ахбори омма ба таври маблаѓгузории маќсаднок, кўмаки молиявї ва дигар намудњои дастгирии давлатї мутобиќи ќонунгузории Љумњурии Тољикистон амалї карда мешавад. 
Моддаи 6. Роњ надодан ба суиистифода аз озодии сухан 
1. Интишори маълумоти дорои сирри давлатї ё ахбори дигари бо ќонун њифзшаванда, ахборе, ки барои бо зўрї сарнагун сохтан ё таѓйир додани сохти конститутсионї, ба содир намудани љиноят, барангехтани кинаю адовати нажодї, миллї, мањалгарої, динї, забонї, ташвиќоти љанг, зулму зўроварї, фаъолияти террористї ва экстремистї, халалдор кардани тамомияти арзї ва мустаќилияти давлат даъват мекунад, инчунин мавод ё предметњои порнографиро таблиѓ ва ташвиќ мекунад, манъ аст.
2. Воситањои ахбори омма барои объективї будан ва сањењии ахбори аз љониби онњо пањншаванда љавобгаранд. 

 БОБИ 2.
ТАРТИБИ ТАЪСИСЁБЇ  ВА ТАШКИЛИ ФАЪОЛИЯТИ ВОСИТАЊОИ АХБОРИ ОММА

Моддаи 7. Њуќуќи таъсиси воситањои ахбори омма
1. Шањрвандони Љумњурии Тољикистон ва шахсони њуќуќї мутобиќи тартиби муќаррарнамудаи ќонунгузории Љумњурии Тољикистон ба таъсиси воситањои ахбори омма њуќуќ доранд.
2. Ба таъсиси воситањои ахбори омма њуќуќ надоранд:
- шахсони ба синни њаждањсолагї нарасида ва шахсоне, ки бо ќарори суд ѓайри ќобили амал ё ќобилияти амалашон мањдуд эътироф карда шудаанд;
- њизбњои сиёсї, њаракатњои сиёсї, ташкилотњо ва шахсони њуќуќие, ки фаъолияташон тибќи ќонунгузории Љумњурии Тољикистон мањдуд ва ё манъ карда шудааст;
- шахсони њуќуќии хориљї, шањрвандони хориљї ва шахсони бешањрванд;
- шахсони њуќуќие, ки дар сармояи (фонди) оинномавии онњо сармоягузории хориљї зиёда аз 25 фоизро ташкил медињад.   
3.Воситањои ахбори омма мутобиќи тартиби муќаррарнамудаи ќонунгузории Љумњурии Тољикистон дар шаклњои ташкилоти тиљоратї ва ѓайритиљоратї таъсис дода мешаванд.
4. Воситањои ахбори омма, ки сохтори таркибї ва тобеи шахси њуќуќии таъсисдодашуда мебошанд, бе маќоми шахси њуќуќї ташкил карда мешаванд ва фаъолият мекунанд.
Моддаи 8. Њуљљатњои таъсисии воситањои ахбори омма
1. Њуљљатњои таъсисии воситањои ахбори омма, ки дар шакли ташкилоти тиљоратї таъсис дода мешаванд, шартномаи таъсисї ва оиннома мебошанд.
2. Њуљљатњои таъсисии воситањои ахбори омма, ки дар шакли ташкилоти ѓайритиљоратї таъсис дода мешаванд, инчунин воситањои ахбори оммаи тиљоратие, ки  аз љониби як шахси воќеї ва њуќуќї таъсис дода мешаванд, оиннома мебошад.
3. Шартномаи таъсисї байни якчанд муассис баста мешавад.
4. Дар шартномаи таъсисї муайян карда мешаванд:
- номгўй (насаб, ном ва номи падар) ва макони љойгиршавии (макони зисти) муассисон;
- намуд, ном, забон, маќсад, ихтисос ва даврияти воситаи ахбори оммаи таъсисдодашаванда;
- шакли ташкилию њуќуќии воситаи ахбори оммаи таъсисдодашаванда;
- андоза ва тартиби ташаккулёбии сармояи оинномавии воситаи ахбори оммаи таъсисдодашаванда;
- манбаъњои маблаѓгузории воситаи ахбори оммаи таъсисдодашаванда;
- тартиби таќсимоти фоида ва љуброни зарар, агар  воситањои ахбори омма ташкилоти тиљоратї бошанд;
- тартиби мавќуфгузорї ва ќатъ кардани нашри воситаи ахбори омма; 
- дигар муќаррароте, ки ќонунгузорї пешбинї кардааст.
5. Оинномаи редаксияи воситаи ахбори омма аз тарафи муассиси (муассисони) он тасдиќ карда мешавад. Дар оиннома муайян карда мешаванд:
- намуд, ном, забон, маќсад, ихтисос, даврият ва теъдоди нашри воситаи ахбори омма;
- суроѓаи њуќуќии (макони љойгиршавии) редаксияи воситаи ахбори омма;
- њуќуќ ва ўњдадорињои муассис (муассисон) ва редаксияи воситаи ахбори омма;
- манбаъњои маблаѓгузории воситаи ахбори омма;
- тартиби ташкили воситаи ахбори омма;
- тартиби таќсимоти фоида ва љуброни зарар, агар воситаи ахбори омма ташкилоти тиљоратї бошад;
- тартиби мавќуфгузорї ё ќатъ кардани нашри воситаи ахбори омма; 
- тартиби азнавташкилёбї ва барњамдињии воситаи ахбори омма; 
- тартиби ќабули оиннома ва ворид намудани таѓйиру илова ба он;
- дигар муќаррароте, ки ќонунгузорї пешбинї кардааст.
6. Дар мавриди зерсохтори шахси њуќуќї будани воситаи ахбори омма фаъолияти он тибќи низомномае, ки аз љониби маќоми болоии шахси њуќуќї тасдиќ карда шудааст, ба роњ монда мешавад.
Моддаи 9. Маќомоти идоракунии фаъолияти воситањои ахбори омма
1. Маќомоти идоракунии фаъолияти воситањои ахбори омма муассисони онњо мебошанд. Дар баробари њуќуќу ўњдадорињои муассисї, ки ќонунгузории Љумњурии Тољикистон муќаррар кардааст, муассиси воситањои ахбори омма вазифадор аст: 
- редаксияи воситањои ахбори оммаро ташкил дињад;
- барнома ва самти асосии фаъолияти воситањои ахбори оммаро муайян кунад;
- бо редаксияи воситањои ахбори омма шартнома бандад;
- интишори воситањои ахбори оммаро таъмин кунад;
- риояи ќонунгузориро дар бобати воситањои ахбори омма таъмин кунад;
- вобаста ба њама гуна таѓйироти оинномавї ва ташкили фаъолияти воситаи ахбори омма ва редаксияи он ба маќомоти ваколатдори давлатии баќайдгирии давлатии шахси њуќуќї ва бањисобгирии воситањои ахбори омма сари ваќт хабарнома пешнињод карда, барои барасмиятдарории таѓйирот чорањо андешад.
2. Дар шартномаи байни муассис ва редаксияи воситаи ахбори омма инњо муайян карда мешаванд:
- њуќуќ ва ўњдадорињои муассис ва редаксияи воситаи ахбори омма;
- шартњои омодасозї ва интишори воситаи ахбори омма;  
- тартиби маблаѓгузории фаъолияти редаксияи воситаи ахбори омма;
- тартиби муњайёсозии шароити мењнатии истењсолї ва маишию иљтимоии кормандони редаксияи воситаи ахбори омма;
- тартиби муносибати тарафайн бо шахсони сеюми ба фаъолияти редаксияи воситаи ахбори омма љалбшаванда;
- ўњдадории тарафњо;
- дигар муќаррароте, ки ќонунгузории Љумњурии Тољикистон пешбинї кардааст.
3. Редаксияи воситаи ахбори омма дар асоси оиннома амал мекунад. Он метавонад муассиси воситаи ахбори омма бошад. Фаъолияти редаксияи воситаи ахбори омма дар асоси мустаќилияти касбї ба роњ монда мешавад.
4. Сармуњаррир (муњаррир) роњбарии редаксияи воситаи ахбори оммаро ба ўњда дорад. Сармуњаррир (муњаррир) бо ќарори муассиси воситаи ахбори омма ба вазифа таъин ва аз вазифа озод карда мешавад. Сармуњарир (муњаррир) аз номи редаксияи воситаи ахбори омма бо муассис шартнома мебандад. Сармуњаррир (муњаррир) дар асоси муќаррароти Ќонуни мазкур, оиннома ва шартномаи байни муассис ва редаксияи воситаи ахбори омма амал мекунад. 
5. Њайати тањририя мувофиќи тартиби пешбининамудаи оинномаи (низомномаи) воситаи ахбори омма ташкил карда мешавад. Сармуњаррир (муњаррир) раиси њайати тањририя мебошад.
6. Муассис ё дигар шахси њуќуќие, ки воситаи ахбори оммаро бо маводи моддию техникї таъмин мекунад, ношири он буда метавонад.
Моддаи 10. Баќайдгирии давлатии воситањои ахбори омма
1. Воситањои ахбори омма ва ё редаксияњои онњо, новобаста аз шакли моликият, мутобиќи тартиби пешбининамудаи ќонунгузории Љумњурии Тољикистон њамчун шахси њуќуќї ба ќайди давлатї гирифта мешаванд.  
2. Маќсади баќайдгирии давлатии воситањои ахбори омма њамчун шахси њуќуќї ба расмият даровардани воќеияти њуќуќии таъсисёбї, азнавташкилдињї ва барњамдињии шахси њуќуќї ва ќатъ гаштани фаъолияти онњо, инчунин ба Фењристи ягонаи давлатии шахсони њуќуќї ва соњибкорони инфиродї ворид намудани маълумот дар бораи онњо мебошад.
3. Баќайдгирии давлатии воситањои ахбори омма њамчун шахси њуќуќї мутобиќи ќонунгузории Љумњурии Тољикистон, ки баќайдгирии шахсони њуќуќиро ба танзим медарорад, сурат мегирад. 
4. Барњамдињии воситањои ахбори омма мутобиќи тартиби муайяннамудаи ќонунгузории Љумњурии Тољикистон сурат мегирад.
Моддаи 11. Бањисобгирии давлатии воситањои ахбори омма
1. Бањисобгирии давлатии воситањои ахбори омма аз љониби маќоми ваколатдори давлатии бањисобгирии воситањои ахбори омма сурат мегирад, ки онро Њукумати Љумњурии Тољикистон муайян мекунад.
 2. Бањисобгирии давлатии воситањои ахбори омма бо маќсади пешбурди Фењристи ягонаи давлатии бањисобгирии воситањои ахбори омма, таъмини шаффофияти фаъолият ва њифзи манфиатњои онњо гузаронида мешавад.
3. Маќоми ваколатдори бањисобгирии давлатии воситањои ахбори омма дастгирии давлатии онњоро, новобаста аз шакли моликият ва шакли ташкилию њуќуќї, амалї мегардонад.
4. Ариза барои бањисобгирии давлатии воситањои ахбори омма аз љониби муассис ё шахси ваколатдори муассис пешнињод шуда, дар муддати муќарраршуда баррасї мегардад. Барои бањисобгирии давлатии воситањои ахбори омма ба андозаи муќарраршуда хирољи давлатї ситонида мешавад.
5. Дар ариза дар бораи бањисобгирии давлатии воситањои ахбори омма бояд нишон дода шаванд:
- маълумот дар бораи муассис;
- ном, забон (забонњо) ва намуди воситањои ахбори омма;
- маќсад ва вазифањо;
- ихтисос; 
- њудуди пањншавї;
- даврият; 
- манбаи маблаѓгузорї;
- макони љойгиршавии (суроѓаи њуќуќии) воситањои ахбори омма ва редаксияи онњо;
- теъдоди нашр; 
- маълумот дар бораи он, ки муассис (муассисон) ва редаксияи воситаи ахбори омма дар дигар воситањои ахбори омма муассис, мудири ваколатдор, ношир, пањнкунанда (бо нишон додани андозаи сањми њар яки онњо дар сармояи оинномавї) мебошанд.
6. Ба ариза дар бораи бањисобгирии давлатии воситањои ахбори омма нусхањои њуљљатњои зерин замима карда мешаванд:
- шањодатнома дар бораи баќайдгирии давлатии шахси њуќуќї;
- иќтибос аз Фењристи ягонаи давлатии шахсони њуќуќї ва соњибкорони инфиродї;
- оинномаи воситаи ахбори омма.
7. Агар воситаи ахбори омма ташкилоти ѓайритиљоратї бошад, инчунин муассиси воситаи ахбори оммаи тиљоратї як шахси воќеї ва (ё) њуќуќї бошад, ба ариза замима кардани шартномаи таъсисї талаб карда намешавад. 
8. Дар њолати пас аз бањисобгирии давлатии воситањои ахбори омма таѓйир ёфтани маълумот ва њуљљатњои дар ќисми 5 њамин модда зикргардида, воситањои ахбори омма бояд мутобиќи тартиби муќарраршуда аз расмияти азнавбањисобгирї гузаранд. Дар њолатњои дигар муассис ё редаксияи воситаи ахбори омма ўњдадор аст, ки дар муддати як моњ маќоми ваколатдори давлатии бањисобгирии воситањои ахбори оммаро дар бораи таѓйироти мазкур ба таври хаттї хабар дињад.
9. Бањисобгирии давлатии воситањои ахбори омма бо шањодатнома дар бораи бањисобгирии воситањои ахбори омма тасдиќ карда мешавад. 
Моддаи 12. Бе ќайди бањисобгирї пањн кардани воситањои ахбори омма
1. Маќомоти давлатї њуќуќ доранд, ки њуљљатњои расмї ва буллетенњои худро бе ќайди бањисобгирї интишор ва пањн намоянд.
2. Муассисањои таълимї ва илмї њуќуќ доранд маводи ахборї ва њуљљатњои барои фаъолияташон заруриро бе бањисобгирии давлатї нашр ва пањн намоянд. Ба њисоб гирифтани фаъолияти бо ёрии воситањои техникии чоп, аудио, аудиовизуалї омода кардани мавод, ки барои пањн намудан таъин нашудаанд ё њамчун дастнавис нусхабардорї мешаванд, талаб карда намешавад.
3. Њангоми бо теъдоди камтар аз сад нусха  нашр гардидани мањсулоти чопї бањисобгирии давлатии воситањои ахбори омма талаб карда намешавад.
Моддаи 13. Муносибатњои молумулкї ва молиявии муассис, ношир ва редаксияи воситањои ахбори омма
Муносибатњои молумулкї ва молиявии муассис, ношир ва редаксияи воситањои ахбори омма мувофиќи ќонунгузории Љумњурии Тољикистон ва шартномаи байни онњо муќаррар карда мешаванд.
 Моддаи 14. Воситањои ахбори омма ва њуќуќи моликияти зењнї
Воситањои ахбори омма њангоми истифодаи мавод бояд ќонунгузории Љумњурии Тољикистон ва санадњои њуќуќии байналмилалї оид ба њуќуќи моликияти зењниро, ки Тољикистон онњоро эътироф намудааст, риоя намоянд.
 Моддаи 15. Маълумот дар бораи воситаи ахбори омма
1. Њар як шумораи воситаи ахбори омма бояд дорои маълумоти зерин бошад:
- номи воситаи ахбори омма;
- номи муассиси (муассисони) воситаи ахбори омма;
- насаб, ном ва номи падари сармуњаррир (муњаррир);
- раќами тартибии шумора ва санаи нашр, барои рўзнома - њамчунин рўзи ба нашр имзо шуданаш;
- индекс барои воситањои ахбори оммаи даврии  чопие, ки тавассути ташкилотњои алоќа пањн карда мешаванд;
- теъдоди нашр;
- нарх (дар мавриди бо нархи тиљоратї фурўхта шудани нашрия) ё худ нишони «нархаш озод» ё «ройгон»;
- нишонии воситаи ахбори омма, ношир, матбаа;
- раќами шањодатномаи бањисобгирии давлатї ва номи маќоме, ки онро додааст.
2. Ташкилотњои телевизион ва радиошунавонї њангоми оѓози њар як барнома ва дар мавриди муттасил намоиш додан ва шунавонидани барнома бояд њар шабонарўз камаш чор маротиба номи идораи телевизион ва радиоро эълон намоянд.
Моддаи 16. Пањн намудани воситањои ахбори омма
1. Мањсули воситаи ахбори оммаро бевосита редаксияи он ё дар асоси шартнома ва ё дигар воситаи ќонунї ташкилотњои пањнкунандаи нашрияи даврї, њамчунин шахсони воќеї пањн мекунанд.
2. Бе нишон додани маълумоти воситањои ахбори омма пањн кардани мањсули онњо манъ аст.
3. Мамониат ба пањн намудани воситаи ахбори омма, њамчунин пурра ё ќисман мусодира намудани он, агар оид ба он ќарори суд мављуд набошад, манъ аст.
4. Ташкилотњои пањнкунандаи воситаи ахбори омма њуќуќ надоранд, ки бо сабабњои мухолифати андешањои сиёсї аз пањн намудани он даст кашанд.
Моддаи 17. Мањфуз доштани нусхањои ахбори пањншуда
Редаксияи воситаи ахбори омма, ношир ва матбаа дастхатњо ва нусхањои ба табъ расидаро бояд баъди интишор дар мўњлати на камтар аз як сол мањфуз доранд.
Моддаи 18. Њуќуќ ба навиштани љавоб 
Шахси воќеї ва (ё) њуќуќие, ки воситаи ахбори омма дар хусуси ў маълумоти халалдоркунандаи њуќуќ ё манфиатњои ќонунан њифзшавандаашро нашр кардааст, њуќуќ дорад дар њамон воситаи ахбори омма љавоби худро нашр кунад. Љавоб баъди ба редаксияи воситаи ахбори омма расидан бояд на дертар аз шумораи навбатии он нашр карда шавад.
Моддаи 19. Њуќуќ ба раддия
1. Шахси воќеї ва (ё) њуќуќие, ки воситаи ахбори омма дар хусуси ў маълумоти бардурўѓ ва ё маълумоти пастзанандаи шаъну шараф ё эътибори кориашро пањн намудааст, њуќуќ дорад аз редаксияи он нашри раддияро талаб намояд.
2. Агар редаксияи воситаи ахбори омма дар бораи дуруст ва ба њаќиќат мувофиќ будани маълумоти пањннамудааш далел надошта бошад, вазифадор аст, ки дар худи њамон воситаи ахбори омма раддияро нашр намояд. Агар шахси воќеї ва (ё) њуќуќї матни раддияи худро пешнињод карда бошад, дар мавриди ба талаботи ќонунгузорї мувофиќ будани матни он, раддия дар воситаи ахбори омма нашр карда мешавад. 
3. Раддия ё љавоб бояд дар бахши махсус ва ё дар њамон сањифа, бо њамон њуруфе чоп шавад, ки маълумоти радшаванда ба табъ расида буд. Њаљми матни раддия набояд аз њаљми маълумоти радшаванда зиёд бошад.
Моддаи 20. Асосњои рад кардани раддия
Дар мавридњои зерин редаксияи воситаи ахбори омма ўњдадор аст, ки нашр намудани раддияро рад намояд:
– агар дар матни раддия суиистифода аз озодии сухан сурат гирифта бошад;
– агар раддия мухолифи ќарори ба ќувваи ќонунї даромадаи суд бошад;
– агар раддия бе зикри насаб, ном, номи падар ва бе имзо бошад.
Моддаи 21. Баррасии ариза оид ба нашри раддия аз тарафи суд 
Дар сурати аз тарафи воситаи ахбори омма рад кардани нашри раддия ва ё риоя накардани мўњлати барои нашри чунин мавод муќарраршуда, шахси манфиатдор њуќуќ дорад дар муддати то як соли баъди нашри маќола ба суд мурољиат намояд.
Моддаи 22. Нашри ахбори расмї
1. Воситањои ахбори оммае, ки онњоро маќомоти давлатї таъсис додаанд, вазифадоранд ахбори расмии ин маќомотро нашр намоянд.
2. Воситањои ахбори омма вазифадоранд ќарори эътибори ќонунї пайдонамудаи судро дар бораи дар њамон воситаи ахбори омма нашр кардани он ройгон ва дар мўњлати муќарраршуда нашр намоянд.

БОБИ 3.
МУНОСИБАТИ ВОСИТАЊОИ АХБОРИ ОММА
БО МАЌОМОТИ ДАВЛАТЇ ВА ТАШКИЛОТЊО
 
Моддаи 23. Њуќуќ ба гирифтани иттилоот 
1. Њар шахс њуќуќ дорад, ки тариќи воситањои ахбори омма дар бораи фаъолияти маќомоти давлатї, ташкилотњо ва шахсони мансабдори онњо иттилооти аниќ ба даст орад.
2. Воситањои ахбори омма њуќуќи аз маќомоти давлатї, ташкилотњо ва шахсони мансабдори онњо тибќи тартиби муќаррарнамудаи ќонунгузории Љумњурии Тољикистон гирифтани ахборро доранд. Маќомоти давлатї, ташкилотњо ва шахсони мансабдори онњо ба воситањои ахбори омма маълумоти зарурї дода, барои шинос шудан бо њуљљатњо имконият фароњам меоранд.
3. Маќомоти давлатї, ташкилотњо ва шахсони мансабдори онњо вазифадоранд, ки ба воситањои ахбори омма маълумоти расмии зарурї ва ба маводњои танќидї ва тањлилии онњо, ки омўзиши иловагиро талаб намекунанд, дар мўњлати то се рўзи кории баъди мурољиат ё нашр (пахш) гардидани маводи дахлдор, љавоб дињанд. Аз љониби маќомоти давлатї, ташкилотњо ва шахсони мансабдори онњо иттилооти таъљилї, ки ањамияти љамъиятї дошта, ба номгўи маълумоти дорои сирри давлатї ва дигар маълумоте, ки бо ќонун њифз карда мешавад, дохил нест ва омўзиши иловагиро талаб наменамояд, бе таъхир пешнињод карда мешавад.
4. Роњбарони маќомоти давлатї ва ташкилотњо вазифадоранд ба маводи танќидї ва тањлилии вобаста ба фаъолияташон, ки омўзиши иловагиро талаб мекунанд, дар мўњлати на бештар аз ду њафтаи баъди рўзи нашри (пахши) онњо ба воситаи ахбори оммаи дахлдор љавоб дињанд. 
5. Дар њолати аз додани маълумот саркашї намудани роњбарони маќомоти давлатї ва ташкилотњо, намояндаи воситаи ахбори омма ба маќомоти болої ё тибќи тартиби муќаррарнамудаи ќонунгузории Љумњурии Тољикистон ба суд шикоят карда метавонад.
Моддаи 24. Радкунї ва таъхир дар пешнињоди иттилоот
1. Радкунии пешнињоди иттилооти дархостшаванда дар мавриде имконпазир аст, ки он дорои маълумоти дар моддаи 6 Ќонуни мазкур зикргардида бошад. Хабарнома дар бораи радкунї ба воситаи ахбори омма дар муддати се рўзи баъди гирифтани дархости хаттии иттилоот супорида мешавад.
2. Таъхир дар пешнињоди иттилооти дархостшаванда имконпазир аст, агар пешнињоди маълумоти талабшаванда дар мўњлати се рўз аз имкон берун бошад. Хабарнома оид ба таъхир ба дархосткунанда дар мўњлати се рўз баъди гирифтани дархости хаттии иттилоот бо нишон додани сабаби таъхир ва мўњлати пешнињоди иттилоот супорида мешавад.
3. Дар холати рад намудани пешнињоди иттилоот, воситаи ахбори омма метавонад ба маќомоти болої ё мувофиќи тартиби муќаррарнамудаи ќонунгузории Љумњурии Тољикистон ба суд мурољиат намояд.
Моддаи 25. Истифодаи мавод ва эљодиёти муаллифон
1. Воситањои ахбори омма эљодиёти муаллифонро бо риояи њуќуќи муаллифї истифода карда метавонанд.
2. Њељ шахс њуќуќ надорад, ки воситањои ахбори оммаро ба нашри маводи радкардаи редаксияи он вазифадор намояд, агар ќонунгузории Љумњурии Тољикистон тартиби дигареро пешбинї накарда бошад.
3. Дар ваќти нашри маводи пешнињодшуда ихтисор ва тањрири матн равост, ба шарте ки мазмуни аслии он тањриф нашавад.
4. Нашри мавод аз дигар воситањои ахбори омма бо нишондоди њатмии сарчашмаи он ва бе тањриф мумкин аст.
Моддаи 26. Њолатњои махсуси фош накардани ахбор
Воситањои ахбори омма ва журналист њуќуќ надоранд:
- насаб, ном ва номи падари шахсеро, ки бо шарти ифшо нанамудани номаш ахбор додааст, зикр намоянд, ѓайр аз мавридњое, ки онро суд талаб мекунад;
- маълумоти тафтишоти пешакиро бе иљозати хаттии прокурор, муфаттиш ё шахсе, ки тафтиш мебарад, ошкор намоянд;
- дар ахборашон натиљаи пешакии мурофиаи судии парвандаи мушаххасро, ки аз рўи он ќарор эътибори ќонунї пайдо накардааст, мавриди муњокима ќарор дињанд;
- бе розигии ноболиѓ ва намояндаи ќонунии вай хабареро интишор кунанд, ки боиси зикри шахсияти ноболиѓи ќонунвайронкунанда гардад. 
Моддаи 27. Њифзи сарчашмаи ахбор (иттилоот)
1. Журналист ва редаксияи воситаи ахбори омма барои  фош кардани сарчашмаи иттилоъ ва ё маълумот ўњдадор нестанд, ба истиснои њолатњое, ки дар ќонунгузории Љумњурии Тољикистон пешбинї шудаанд.
2. Фош кардани сарчашмаи иттилоъ ва ё маълумот танњо бо розигии соњиби чунин иттилоъ ва ё маълумот ва ё дар асоси ќарори суд мумкин аст. 
3. Иттилоъ ва ё маълумоти тибќи ќарори суд фошшударо танњо бо маќсадњои дар ќарори суд зикршуда истифода бурдан мумкин аст.

БОБИ 4.
ЊУЌУЌЊО, ЎЊДАДОРИЊО
ВА АККРЕДИТАТСИЯИ ЖУРНАЛИСТ

Моддаи 28. Њуќуќњои журналист
1. Журналист њуќуќ дорад:
- ахборро љустуљў, дастрас, тањрир  ва интишор намояд;
- вобаста ба иљрои вазифаи журналистї бо шахсони мансабдор њамсўњбат шавад;
- њама гуна далелро, аз љумла бо истифода аз воситањои техникии аудиовизуалї, асбобњои кино ва аксбардор сабт намояд, ѓайр аз мавридњое, ки ќонун манъ кардааст;
- бо нишон додани шањодатномаи журналистї дар мањалњои махсус муњофизатшавандаи офатњои табиї, садама, мањалњои бетартибї ва љойњои љамъшавии шањрвандон, инчунин дар мањалњое, ки дар онњо вазъи фавќулодда эълон шудааст, дар гирдињамої ва роњпаймоињо њузур дошта бошад; 
- зимни санљиши далелу њолатњои вобаста ба маводи дастрасгардида ба мутахассисон мурољиат намояд;
- аз навиштани маводи хилофи эътиќодаш даст кашад;
- иттилоот ва маводи омоданамудаашро бо номи худ ва ё номи шартї (тахаллус) интишор намояд;
- барои ройгон дастрас намудани  иттилоот тавассути дархости журналистї вобаста ба иљрои вазифањои касбї ба њуљљатњои расмї дастрасї дошта бошад; 
- аз зери ахборе, ки мазмуни он, ба фикри ў, дар рафти тањрири редаксияи воситаи ахбори омма тањриф шудааст, номашро гирад;
- оид ба нигоњ доштани сирри муаллифї пешакї гуфтугў кунад.
2. Журналист аз њуќуќњои дигаре њам истифода мебарад, ки тибќи ќонунгузории Љумњурии Тољикистон пешбинї шудаанд. 
Моддаи 29. Ўњдадорињои журналист
Журналист ўњдадор аст:
- оинномаи фаъолияти редаксияи воситањои ахбори оммаро, ки бо вай муносибати мењнатї дорад, риоя кунад, аз рўи нишондодњои он амал намояд;
- сањењияти ахбори гирифтаашро санљад;
- пеш аз нашр маводи мусоњибаи омодакардаашро бо сарчашмаи он мувофиќа намояд;
- хоњиши шахсонеро, ки ахбор додаанд, дар бораи  зикри муаллифиашон ќонеъ кунонад, ба шарте ки ин хабар бори аввал интишор мешуда бошад;
- иљрои супоришеро, ки сармуњаррир (муњаррир) ё редаксияи воситаи ахбори омма додааст, рад намояд, ба шарте ки он мухолифи ќонунгузории Љумњурии Тољикистон бошад;
- њуќуќу озодињо, манфиатњои ќонунии инсон ва шањрванд, њуќуќ ва манфиати ќонунии ташкилотњоро эњтиром кунад;
- њангоми иљрои вазифаи касбї шањодатнома ва ё дигар њуљљате, ки мансубияти ўро ба воситаи ахбори омма тасдиќ менамояд, пешнињод кунад;
- воситањои ахбори оммаро бо маќсади   дахолат кардан ба њаёти шахсї, дидаву дониста нашр кардани хабару маводи бардурўѓ, маълумотњои тўњмату тањќиромез, ки шаъну шараф ва эътибори кории шахсони воќеї ва њуќуќиро паст мезананд, истифода набарад. 
Моддаи 30. Аккредитатсияи журналистони воситањои ахбори омма
1. Воситањои ахбори омма дар мувофиќа бо маќомоти давлатї ва ташкилотњо, новобаста аз шакли ташкилию њуќуќї ва моликият, метавонанд  намояндагони худро дар онњо њамчун журналист аккредитатсия намоянд.
2. Журналисти ваколатдор њуќуќ дорад дар маљлисњо ва дигар чорабинињои ин маќомоти давлатї ва ташкилотњо иштирок намояд, тибќи тартиби муќарраркардаи ќонунгузории Љумњурии Тољикистон бо стенограмма, протокол ва њуљљатњои дигар шинос шавад ва дар мавриди зарурї онњоро нусхабардорї намояд.

БОБИ 5.
ЊАМКОРИЊОИ БАЙНАЛМИЛАЛИИ
ВОСИТАЊОИ АХБОРИ ОММА
 
Моддаи 31. Њамкорињои байналмилалї
Њамкорињои байналмилалии редаксияњои воситањои ахбори оммаи Љумњурии Тољикистон тибќи тартиби муќаррарнамудаи ќонунгузории Љумњурии Тољикистон ва санадњои њуќуќии байналмилалие, ки Тољикистон онњоро эътироф намудааст, амалї карда мешаванд.
Моддаи 32. Фаъолияти воситањои ахбори оммаи хориљї дар Љумњурии Тољикистон
1. Воситањои ахбори оммаи хориљї њуќуќ доранд дар Љумњурии Тољикистон фаъолият намоянд. Ин фаъолият бо роњи кушодани филиалњо, намояндагињо ва ё аккредитатсияи журналистон дар Љумњурии Тољикистон сурат мегирад.
2. Филиал ва намояндагињои воситањои ахбори оммаи хориљї, инчунин агентињои иттилоотии байналмилалї дар Љумњурии Тољикистон тибќи тартиби муќаррарнамудаи ќонунгузории Љумњурии Тољикистон ба ќайд ва ба њисоб гирифта  мешаванд. 
3. Хабарнигорони хориљиро Вазорати корњои хориљии Љумњурии Тољикистон тибќи тартиби муќарраргардида аккредитатсия менамояд ва аккредитатсияашонро бекор мекунад.
 
БОБИ 6.
МУЌАРРАРОТИ ХОТИМАВЇ

Моддаи 33. Љавобгарї барои риоя накардани Ќонуни мазкур
Шахсони воќеї ва њуќуќї барои риоя накардани ќонуни мазкур мутобиќи ќонунгузории Љумњурии Тољикистон ба љавобгарї кашида мешаванд.
Моддаи 34. Њолатњои озод кардан аз љавобгарї 
Сармуњаррир (муњаррир) ва њамчунин журналист барои дар воситањои ахбори омма пањн кардани маълумоте, ки ба воќеият мувофиќат намекунад, дар чунин њолатњо аз љавобгарї озод карда мешаванд:
- агар ин маълумот дар нашрияњои чопї ба табъ расида бошад;
- агар ин маълумот аз агентињои иттилоотї ё хадамоти матбуоти маќомоти давлатї ва ташкилотњо гирифта шуда бошад;
- агар маълумот дар нутќњои муаллиф, ки мустаќиман ба мављ мераванд ва ё дар матнњое дарљ шуда бошад, ки мувофиќи Ќонуни мазкур набояд тањрир шаванд;
- агар маълумот дар суханронињои расмии шахсони мансабдори давлатї, аз љумла аъзои Маљлиси миллї ва вакилони Маљлиси намояндагони Маљлиси Олии Љумњурии Тољикистон айнан садо дода бошад. 
 Моддаи 35. Дар бораи аз эътибор соќит донистани Ќонуни Љумњурии Тољикистон «Дар бораи матбуот ва дигар воситањои ахбори омма» 
Ќонуни Љумњурии Тољикистон аз 14 декабри соли 1990 «Дар бораи матбуот ва дигар воситањои ахбори омма» (Ведомостњои Совети Олии РСС Тољикистон, с. 1990, №24, мод. 421; Ахбори Шўрои Олии Љумњурии Тољикистон, с. 1992, №10, мод. 144; №11, мод. 175; Ахбори Маљлиси Олии Љумњурии Тољикистон, с. 1996, №3, мод. 48; фасли XIII; с. 1997, №23-24, мод. 333, фасли VII; с. 1999, №12 мод. 335; с. 2002, №4, ќ. 1,  мод. 269) аз эътибор соќит дониста шавад.
 Моддаи 36. Тартиби мавриди амал ќарор додани Ќонуни мазкур 
Ќонуни мазкур пас аз интишори расмї мавриди амал ќарор дода шавад.

